
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পূর্ব্ববঙ্গ গীতিকা
২৯৪




ভাটি বেইল বীরনারায়ণ গো আরে ফাফর হইয়া।

ঘর না ছাইড়া বাইর হয় গো আরে ভালা ছুটা হাতে লইয়া[১]॥

একেলা বাইর হইল কুমারে রে আরে সঙ্গে নাই সে কেউ।

গাঙ্গের পাড় ধরিয়া চলেরে কুমার আরে দেখে গাঙ্গের ঢেউ॥

দরান্যা[২] গাঙ্গের পানিরে আরে পানি ভাটী বইয়া যায়।

ভরা লইয়া সাউধের ডিঙ্গারে আরে ভালা পবনের আগে যায়॥

এক যায় আর আইরে গো আর তেও সে না ফুরায়।

রঙ্গ বিরঙ্গের ডিঙ্গা দেখ্যা আরে ভালা চউখ না জুড়ায়॥

সেই সে সুন্দর তামসারে আরে কুমার দেখিতে দেখিতে।

ঘুমাইয়া নারে কুমার গো আরে ভালা বিরক্ষের তলেতে॥


সাম[৩] যায় গুঞ্জরিয়া[৪] রে আরে সুরুজ বইছে পাটে।

এন কালে সোণা কন্যারে আরে ভালা যায় জলের ঘাটে॥

মায়ের আহ্লাদী কন্যাগো আরে বাপের সোহাগী।

ভরা কলসী উবরা[৫] কইরারে আরে ভালা যাইব জলের ঘাটে॥

ছুডু অতি সোণা কন্যার গো আরে এমুন লয় হইছে।

সাম না গুজুরনে কন্যাগো আরে ভালা জলেরে বাহির হইছে[৬]॥

মনের সুখেতে কন্যাগো আরে চাইয়া চাইয়া যায়।

নানা ইতি[৭] শোভা দেখ্যা গো আরে ভালা ফির্যা ফির্যা চায়॥

পভাত বেইলের সোণা তেজগো আরে ঢাল্যা দিছে মুখে।

সোণার অঙ্গে সোণার ঢেউ গো আরে ভালা ঝলকে ঝলকে॥






	↑ ছুটা হাতে লইয়া=শূন্য হাতে, কোন অস্ত্রশস্ত্র না লইয়া।

	↑ দরন্যা=দারুণ।

	↑ সাম=সন্ধ্যা।

	↑ গুঞ্জরিয়া=অতীত হইয়া।

	↑ উবরা=উপুড় করিয়া, খালি করিয়া।

	↑ ছুডু·····হইছে=ছোট কাল হইতেই এই কুমারীর এরূপ অভ্যাস (লয়) হইয়া গিয়াছে যে সন্ধ্যা অতীত হইবার পূর্ব্বেই সে নদীর দিকে ছুটিয়াছে।

	↑ নানা ইতি=বিচিত্র।

